
2) L-effetti tal-Artikolu 1 tad-Deċiżjoni 2020/373 qed jinżammu fir-rigward ta’ O. Klymenko sakemm jiskadi t-terminu 
tal-appell imsemmi fl-ewwel paragrafu tal-Artikolu 56 tal-Istatut tal-Qorti tal-Ġustizzja tal-Unjoni Ewropea jew, jekk 
appell ikun ippreżentat f’dak il-perijodu, sakemm l-appell jiġi miċħud.

3) Il-Kunsill tal-Unjoni Ewropea huwa kkundannat għall-ispejjeż.

(1) ĠU C 222, 6.7.2020.

Digriet tal-Qorti Ġenerali tal-4 ta’ Frar 2021 – Germann Avocats vs Il-Kummissjoni

(Kawża T-352/18) (1)

(“Rikors għal annullament u għad-danni – Kuntratti pubbliċi għal servizzi – Proċedura ta’ sejħa għal 
offerti – Studju li jimmonitorja l-prattiki sindakali fil-qasam ta’ nondiskriminazzjoni u ta’ diversità – 

Ċaħda tal-offerta ta’ offerent – Kriterji għall-għoti – Rikors parzjalment manifestament infondat fid-dritt 
u parzjalment manifestament inammissibbli”)

(2021/C 98/31)

Lingwa tal-kawża: l-Ingliż

Partijiet

Rikorrent: Germann Avocats LLC (Ġinevra, l-Isvizzera) (rappreżentanti: C. Giannakopoulos u N. Skandamis, avukati)

Konvenut: Il-Kummissjoni Ewropea (rappreżentanti: J. Estrada de Solà u A. Katsimerou, aġenti, assistiti minn R. van Melsen, 
avukat)

Suġġett

Minn naħa, talba bbażata fuq l-Artikolu 263 TFUE u intiża għall-annullament tad-deċiżjoni tal-Kummissjoni li tiċħad 
l-offerta tar-rikorrenti ppreżentata fil-kuntest tas-sejħa għal offerti JUST/2017/RDIS/FW/EQUA/0042 (“Studju li 
jimmonitorja l-prattiki sindakali fil-qasam ta’ nondiskriminazzjoni u ta’ diversità” (2017/S 215-446067)) u, min-naħa 
l-oħra, talba bbażata fuq l-Artikolu 268 TFUE u intiża għall-kumpens għad-dannu li r-rikorrenti allegatament ġarrbet 
minħabba l-adozzjoni tal-imsemmija deċiżjoni.

Dispożittiv

1) Ir-rikors huwa miċħud.

2) Germann Avocats LLC hija kkundannata għall-ispejjeż.

(1) ĠU C 301, 27.8.2018.

Rikors ippreżentat fit-22 ta’ Jannar 2021 – SFD vs EUIPO – Allmax Nutrition (ALLNUTRITION 
DESIGNED FOR MOTIVATION)

(Kawża T-35/21)

(2021/C 98/32)

Lingwa tar-rikors: l-Ingliż

Partijiet

Rikorrenti: SFD S.A. (Opole, il-Polonja) (rappreżentant: T. Grucelski, avukat)

